
Ebusua na  
Anyɛnkofo Afebɔɔ

Bea biara a itse no, ewɔ anyɛnkofo a wɔrohwehwɛ 
ahomka kɛsenara no a enya ɔnam Jesus Christ 
asɛmpa nsanananmu a edze rebɔ bra no. Bia a 

wonnkotum dze nsɛmfua akyerɛ dɛm ahomka no, mbom 
wotum hu ber a wɔhwɛ hu wɔ w’abrabɔ mu no. Wɔbɛper 
dɛ wobosũa dɛm ahomka no ne fibea, nkanka dɛ woehu 
nsɔhwɛ horow a ehyia a ɔtse dɛ dza wohyia no.

Enya ahomka ber a isiee Nyame Ne mbrasɛm no. 
Ɔno nye edze asɛmpa no roebɔ bra no, aba no a wɔabɔ 
ho anohoba no (hwɛ Mosiah 2:41). Nnsie Nyame Ne 
mbrasɛm no nokwar mu ama nkorɔfo eehu wo, mbom 
Ewuradze risiesie hɔn a wɔhwɛ w’ahomka a enya no, 
ma wɔatse Nsanananmu asɛmpa mu nsɛmpa no. 

Nhyira no a wɔdze ama wo no dze asɛdze na 
akwanya nwanwa binom abrɛ wo. Dɛ eyɛ Jesus Christ 
ahyɛmu osũanyi no, ewɔ asɛdze dɛ etserɛw akwanya no 
ma binom benya ahomka kɛsenara, nkanka w’anyɛn-
kofo na w’ebusua mu mba.

Ewuradze hun w’akwanya no na Ɔdze mbrasɛm yi 
kyerɛkyerɛɛ w’asɛdze mu: “Obiara a [ɔ]abɔ no kɔkɔ no, 
no so bɔbɔ no nua kɔkɔ” (N & A 88:81).

Ewuradze nam nsesã a ɔba w’akoma mu ber a egye 
to mu dɛ edze Jesus Christ asɛmpa no bɔbɔ bra no do, 
ma dɛm mbrasɛm yi yɛ mberɛw dɛ ibedzi do. No nsun-
suando no, wo dɔ ma nkaafo nyin, dɛmara na wo pɛ ma 
hɔn dɛ wobenya ahomka kor noara no a enya no.

Dɛm nsesã no ho mfataho kor nye mbrɛ egyee too 
mu dɛ ebɔboa Ewuradze N’asɛmpasomafo edwuma no. 
Ɔnnkyɛr na etuhoakyɛ asɛmpasomafo ehu dɛ wobotum 
enya enyidado mbuae pa efi nyia a ɔasakyer nokwar 
mu a ɔfa nhwehwɛmunyi ebisadze ho. Onyia a ɔasakyer 
no pɛ dɛ n’anyɛnkofo na ebusua mu mba nye hɔn kyɛ 
hɔn enyigye no.

Sɛ wo ward asɛmpakã banodzinyi anaa asɛmpaso-
mafo bisa wo nkorɔfo a wɔbɛkyerɛkyerɛ hɔn edzin a, 
ɔyɛ ayeyi kɛse ma wo. Wonyim dɛ anyɛnkofo ehu w’e-
nyigye no na, dɛm ntsi, dɛm anyɛnkofo no ayɛ ahoboa 
dɛ wobetsie na wɔasan mu agye asɛmpa no ato mu. Na 
wɔwɔ awerɛhyɛmu dɛ ebɛyɛ nyɛnko no a wobehia no 
ber a wɔba ahenman no mu no.

Onnyi dɛ isuro dɛ wobegyaa nyɛnkoyɛ sɛ ito nsa frɛ 
anyɛnkofo no dɛ wonhyia asɛmpasomafo no a. Mowɔ 
anyɛnkofo a wɔpoow asɛmpasomafo no na mbom 
wɔada me ase mfe pii mu dɛ memaa hɔn biribi a wo-
nyim dɛ ɔsom me bo. Hom botum ayɛ anyɛnkofo afebɔɔ 
ber hom dze asɛmpa no a woehu dɛ ɔdze enyigye abrɛ 
hom no, ma. Mma akwanya bi mmpa wo ho dɛ ibɔoto 
nsa afrɛ nyɛnko bi na nkanka ebusua mu ba bi dɛ ɔnsan 
mu mfa enyigye nhyehyɛɛ no.

Akwanya kɛse biara nnkyɛn dɛm nsato no a wɔdze 
kɔ Asɔr ne temple horow mu no. Hɔ no na Ewuradze 
botum ama hɛn ewuakɔr no nkwagye ayɛdze horow no 

a woenntum anngye no wɔ hɔn nkwaber mu no. Wɔ-
dze ɔdɔ na enyidado hwɛ ase hwɛ wo. Ewuradze abɔ 
anohoba dɛ wobenya kwan aba N’ahenman mu (hwɛ N 
& A 137:7–8), na Ɔdze hɔn ho dɔ ahyɛ w’akoma mu.

Hom mu dodow enya ahomkã ber a hom yɛ ayɛdze 
wɔ temple mu ma binom, tse dɛ ber a edze nkorɔfo 
edzin ma asɛmpasomafo. Hom enya ahomkã kɛse mpo 
ber a hom reyɛ ayɛdze ama hom ewuakɔr no. Woyii 
kyerɛɛ Joseph Smith Nkɔnhyɛnyi no dɛ hɛn onnyiewiei 
enyigye botum aba mu a nna gyedɛ yedua temple 
ayɛdze a yegyina ananmu yɛ no do ebuei dɛm nhyira no 
kwan no ama hɛn ewuakɔr (hwɛ D&C 128:18).

Borɔnyaber dan hɛn akoma kɔ Agyenkwa no do 
na dɛwdzi a N’asɛmpa no dze abrɛ hɛn. Yɛkyerɛ hɛn 
enyisɔ ma No yie mu ber a yɛma binom dɛm enyigye 
no. Enyisɔ bɛdan abɛyɛ ehurusi ber a yɛdze edzin ma 
asɛmpasomafo nye ber a yɛdze hɛn ewuakɔr edzin kɔ 
temple. Hɛn enyisɔ ho adanse no botum ayɛ anyɛnkofa 
na ebusua ebusua a wobetsim afebɔɔ.

EREKYERƐKYERƐ EFI AMANDZƐƐBƆ YI MU

President Eyring kyerɛkyerɛmu dɛ yebotum yɛnye 
binom akyɛ asɛmpa no dze akyerɛ hɛn enyisɔ ama 
Agyenkwa no. Ibotum enye hɔn a ekyerɛkyerɛ hɔn no 
akyɛ mbrɛ asɛmpa akyɛdze no esi ehyira hɔn abrabɔ. 
Susu dɛ ibɔto nsa afrɛ hɔn ma mpaabɔ muara woehu 
hɔn a wɔbɛpɛ dɛ wɔnye hɔn bɛkyɛ asɛmpa akyɛdze no, 
nye mbrɛ wobesi bodua do ayɛ.

MBOFRA
Enye Hɔn Nkyɛ Wo Dasegye

Borɔnya yi, ibotum ama wo nyɛnko anaa ofipamfo 
bi Mormon Nwoma a akyerɛw wo dasegye wɔ mu, 

edze akyɛ asɛmpa akyɛdze no. Dzi anamɔn yinom do 
fayɛ krado:

1. Kraataa sin a, esusu adakaba a ne tsentsen yɛ inkyis 
6½ na ne tatar yɛ inkyis 4½ wɔ do no, ma opanyin 
bi mboa wo ma twa.

2. Fa wo mfonyin—dɛ ɔyɛ nsaano mfonyin anaa mfo-
nyin no—fam krataafa no sor.

3. Kyerɛw wo dasegye wɔ wo mfonyin no ase.
4. Ma opanyin bi mboa wo na fa krataa no fam  

Mormon Nwoma ne nkataho no mu.

MBABUN
Mubotum Akyɛ Mormon Nwoma a?
Josh Arnett kyerɛwee

Me nsɔwdo skuul afe a odzi kan mu no, me semi-
nary kyerɛkyerɛnyi kãa kyerɛɛ m’adzesũafo no dɛ 

yɛmfa Mormon Nwoma no bi mma anyɛnkofo a wɔnnyɛ 
asɔrmba. Nna mefɛer adze paapapa dze, naaso megyee 
too mu.

Midzii nda kakra ana mirenya akokodur no, mbom 
nkyii memaa me nyɛnko Britny nwoma no bi ewiaber 
edzidzi ber, na megyee dasegye tsiabaa. Britny daa me 
ase wɔ nwoma no ho.

Skuul afe n’ewiei no, Britny tuui, mbom nna yɛkɔdo 
nya nkitahodzi. Ɔkãa ne skuul fofor ho nsɛm kyerɛɛ me 
na mbrɛ n’anyɛnkofo nyina yɛ Asɔrmba, mbom ɔannkã 
sunsum mu asɛm biara annkyerɛ me.

Dɛm sesãa ansaana mirifir edzi akɔ m’asɛmpakã. 
Menyaa amandzɛɛbɔ bi fii Britny hɔ dɛ ɔwɔ asɛm kɛse bi 
ma me: wɔrobonuma no, na ɔpɛ dɛ ɔda me ase dɛ mayɛ 
ne nyɛnko na makyerɛ fasusu pa.

Nyame faa mfe-15-banyimba a ɔfɛr adze a onnyi 
asɛmpasomafo sũahu biara na Ɔkyerɛɛ no obi a Onyim 
dɛ ɔbɛgye asɛmpa no dɛ ɔnye no nkyɛ. Minyim dɛ sɛ 
yetsie Sunsum no a, yebotum ehu nkorɔfo a woetwa 
hɛnho ehyia a wɔrotweɔn esũa afa asɛmpa a wɔdze 
asan aba no ho. Minyim dɛ sɛ yɛboa dze nyimpa kor 
mpo brɛ Ewuradze a, “mbrɛ [ye]bodua nye no edzi dɛw 
wɔ [hɛn] Egya n’ahenman no mu a!” (N & A 18:15).
Ɔkyerɛwfo no tse Washington, USA.

Jesus Christ No Dwuma a Ofi Sor: 
Ɔba a Wɔwoo no Kortoo no
Mpaabɔ muara sũa adzesũadze yi na hwehwɛ dɛ ibohu dza ibɛkyɛ. Eretse Agyenkwa 
N’abrabɔ na dwuma ase no besi dɛn ato wo gyedzi mu wɔ No mu na ehyira hɔn a edua 
visiting teaching do ihwɛ hɔn do no? Ho nsɛm mbordo no, kɔ reliefsociety.lds.org

Ebɛnadze na Mubotum Ayɛ?
1. Dɛn ntsi na ohia tsitsir ma 
me dɛ mebɛtse Jesus Christ Ne 
dzibew horow no ase?

2. Yebesi dɛn ato hɛn  gyedzi  
mu  ber  a  yesie  hɛn ahyɛmudzi 
no?

Gyedzi, Ebusua, Mboa

Iyi kã Visiting Teaching Amandzɛɛbɔ 
ntoado a ɔkã fa Agyenkwa no dwuma 
no ho.

Hɛn Agyenkwa, Jesus Christ, wɔ-
frɛ no Ɔba a Wɔwoo no Kortoo 

no osiandɛ Ɔno nko nye nyimpa a 
ɔwɔ asaase yi do a, enã a ɔnnkyebo 
na Egya bɛkyebo woo no. Onyaa 
sor tum fi N’Egya, Nyankopɔn hɔ. Fi 
Ne nã, Mary hɔ no, Onyaa nyim-
padua a ɔnnkyebo a ɔtse kɔm, nsu 
kɔm, ɔberɛ, yaw na owu.1

Osiandɛ Jesus Christ yɛ nyia a 
Egya no Woo no Kortoo no ntsi, 
Otumii dze No nkwa too hɔ na Ɔfaa 
no bio. Kyerɛwsɛm no kyerɛkyerɛ 
dɛ “[ye]dua Christ werdambɔ no,” 
mu “ama [y]eenya owusoɛr” ( Ja-
cob 4:11). Yesũa so dɛ hɛn nyina 
“eenyan. . .wɔ bɛkyebo mu dze . . . 
akɔ onnyiewiei nkwa mu” sɛ “yɛbɛ-
gye edzi a” (D&C 29:43).

Sɛ yɛbɛtse ase emudzi mu dɛ 
Jesus yɛ Egya No Ne Ba a Ɔwoo 
no Kortoo no asekyerɛ a, yɛbɔto 
hɛn gyedzi mu wɔ Christ mu. 
Elder D. Todd Christofferson a ɔkã 

Asomafo Duebien no hɔn Quorum 
ho no kãa dɛ, “Gyedzi wɔ Jesus 
Christ mu no yɛ pi si and taduasi dɛ 
(1) Ne gyinabew dɛ Nyankopɔn Ne 
Ba a Wɔwoo no Kortoo no, (2) No 
Werdambɔ a ɔmmbɔadze, na (3) Ne 
nyimpadua mu Wusoɛr.” 2 Ndɛ mber 
yi mu nkɔnhyɛfo agye dase dɛ: 
“[ Jesus Christ] nye. . . Ɔba a Wɔwoo 
no Kortoo wɔ honam mu, wiadze 
no Pomfo no.” 3

Fi Kyerɛwsɛm no mu
John 3:16; Nkyerɛkyerɛ na Ahyɛ-

mudzi 20:21–24; Moses 5:6–9

Fi Hɛn Abakɔsɛm mu
Ahyɛmu Fofor mu no, yɛkenkan 

fa mbaa a wɔbobɔɔ hɔn edzin nye 
hɔn a wɔmmbobɔ a, wɔdze gyedzi 
wɔ Jesus Christ mu dzii dwuma, 
wosũae na wɔdze Ne nkyerɛkyerɛ 
bɔɔ bra, na wɔgyee No somdwuma, 
anwanwadze, nye No tumdzi ho 
dase. Mbaa yinom bɛyɛɛ esũafo so-
ronko na adasefo etsitsir wɔ nkwa-
gye edwuma no ho.

Mfatoho, Martha gyee Agyenkwa 
no ho dasegye a otsim dɛ ofir sor 
ber a ɔsee No dɛ, “Magye medzi dɛ 
ɔwo nye Christ no, Nyankopɔn Ba 
no a ɔreba wiadze no” ( John 11:27).

Hɔn a ahyɛse noara wɔgyee 
Agyenkwa no ho dase dɛ ofir sor 
nye Ne nã Mary, na Ne nã busuanyi 
Elisabeth. Ɔbofo Gabriel kɛseraa 
Mary ekyir no, annkyɛr na Mary 
kɛseraa Elisabeth. Elizabeth tsee 
Mary ne nkyia no ara no, “Sunsum 
Krɔnkrɔn . . . hyɛɛ [no] mã” (Luke 
1:41) na ɔgyee dase dɛ Mary bɛyɛ 
Nyankopɔn ne Ba ne nã.

